«Ата мұрам – асыл қазына»
ұлттық ойындар сайысы 
Өтетін орны: «Оқушылар сарайы»
Өтетін күні: 08.01.2016

Сабақтың  тақырыбы:  «Ата мұрам – асыл қазына»
Мақсаты: Балалардың жылдамдығын жеделдету, жүйке жүйелерін шыңдау, тілін 
                   дамытып, ойда сақтау қабілеттерін жетілдіру. 
                   Қазақ халқының ұлттық ойындарына балалардың қызығушылығын  

                   арттыру.
Көрнекіліктер мен құрал – жабдықтар:
Әртүрлі түске боялған асықтар, бор,  ләңгі 10 шт.
Сабақтың типі:  Аралас 
I. Ұйымдастыру  кезеңі
а)  Залды дайындау (асық ойынына шеңбер сызу); 
     Оқушылардың ойын ережесімен таныстыру;
     Балаларды бірнеше топқа бөлу; (мектеп арасында)
II. Кіріспе  инструктажы
         Асық ойыны — қазақ халқының дәстүрлі ойыны. Асық ойыны күндіз де, түнде де ойналады. Күндізгісі – мергендікке, түнгісі – ептілікке баулиды. Иіргенде түскен қалпына қарай асық – алшы, тәйке, бүк, шік деп, ал атуға арнап арнайы қорғасын құйылып жасалғаны – сақа, жақсылары – оңқы аталады. Асық ойынының мынадай түрлері бар: құмар,тәйке,омпы, алшы, хан (хан ату), қақпақыл, т.б. 

         Мысалы, құмар ойынға 2 – 4 адам қатысады. Олардың жақсы жонылып, табаны қайралған төрт асығы болуы керек. Ойыншылар өзара келісіп жеңімпазға жүлде тағайындап алады да кезек-кезек төрт асықты иіреді. Егер иіруші: төрт бүк, не төрт шік, не төрт алшы, не төрт тәйке түсірсе, жүлденің жартысын алады, төрт асық төрт түрлі түссе, онда тігілген жүлдені түгелдей алады. Осылайша ойын жалғаса береді. Асықты мұртынан не жамбасынан тұрғызуды омпы дейді. Омпы ойыны тегіс алаңда, жазық жерде, тіпті үлкен бөлме ішінде де ойнала береді. Ойыншы саны неғұрлым көп болса, ойын соғұрлым қызықты өтеді. Мақсат – көп асық ұтып алу. Ойнаушылар арасы 20 қадам екі көмбе сызады да көмбенің тең ортасына сызық бойына әрқайсысы екі асықтан тігеді. Тігілген асықтардың тап ортасына бір асықты омпысынан тұрғызады. Балалар кезек-кезек сақаларымен он қадам жердегі омпыны атып түсіріп, асық ұтып алуға кіріседі. Егер атушы омпыға бірден тигізсе, онда тігілген бар асықты сол алады, ал омпыға тигізе алмай, тұрған асықтардың біреуіне тигізсе, сол асықты ғана алады. Асық жаңартыла тігіліп, ойын жалғаса береді. Асық ойынының халық арасына кең тараған, басқа да түрлері бар.
IІІ. Сарамандық  жұмыс
Асық ойындары — Қазақ халқының ұлттық ойындарының бірі.
1-ші сайыс

Асық ату ойыны:

         Бір топ бала, жастар жиылып келіп, тегіс жерді таңдап алады да оны тазартып, ортадан төрт бұрышты сызық сызады. Сол төрт бұрышты ортасынан тең етіп екіге бөледі. Әр жағының қашықтығы балалардың жас мөлшеріне қарай белгіленеді. Сонда 1—1,20 см немесе 1,5 метрге дейін болады. Мұны «көн» деп атайды. Сонда ойнаушылардың өзара келісімі бойынша көннен 4—5 м. не одан да көп мөлшерде асық ататын орын белгіленеді. Оны сызықпен белгілейді. Ойыншылар осы жерден тұрып көндегі асықты ататын болады. Ойынды кім бірінші болып бастайтынын сақа иіру арқылы анықтайды. Сақасы алшы түскен ойыншы бірінші болып ату кезегін алады.
       Ойыншы асыққа дәл тигізіп, оны көнбе сызығынан шығарса, оны алады да, сақасы түскен жерден қайта атады. Сөйтіп көннен шығарғандарын ала береді. Егер оның сақасы көндегі асыққа тимей кетсе, асықты келесі ойыншы атады. Ал тігілген асықтарды бұзып, бірақ көннен шығара алмаса, қалған ойыншылар асықтарды сол жатқан қалыбында атып, көннен шығарып алуға тиіс. Ойын көндегі асықтар бойынша біткенше ойнала береді. Көндегі асық біткен соң, ойынға қатынасушылар бір-бірден көнге қайта асық тігіп, ойын қайта басталып, жалғаса береді

2 - ші сайыс
Хан талапай:
Асықпен ойналатын ойынның тағы бір түрі — «Ханталапай». Балалар бұл ойынды үлкендердің басшылығымен ойнайды. Ойынға қатынасушы балалардың санына шек қойылмайды. Олар ойын жүргізушінің айналасына жарты шеңбер құрып отырысады. Ойын жүргізуші қолындағы асықты «ханталапай» деп ортаға қарай шашып жібереді. Отырғандар тез-тез жиып алулары керек. Кім аз жиып алса, сол жеңілген болып есептеледі. Ойынның мақсаты — балалардың жылдамдығын жеделдету, жүйке жүйелерін шыңдау, тілін дамытып, ойда сақтау қабілеттерін жетілдіру.

3 - ші сайыс

Арқаласпақ
        Асықпен ойналатын ойынның тағы бір түрі — «Арқаласпақ». Балалар бұл ойынды үлкендердің басшылығымен ойнайды. Ойынға қатынасушы балалардың санына шек қойылмайды.  Бұл ойында бірнеше топқа бөлінеді. Әрбір қатарға 2 баладан тұрады. Ойынды кім бірінші болып бастайтынын сақа иіру арқылы анықтайды. Сақасы алшы түскен ойыншы бірінші болып ату кезегін алады. Ойынды бірінші болып бастаған бала екінші баланың асығын атады. Асыққа тигізетін болса, асықтын иесі тигізген баланы сол асықтын түскен жеріне дейын арқалайды. Ал тигізе алмаған сәтте кезек екінші балаға түседі. Ұпай саны тигізген балаға беріледі. 
4 – ші сайыс
Төртінші сайыс шешуші сайыс болып келеды. Бұл ойын асық ойынына қарағанда ерекшелеу. Қазақ халқының ұлттық ойындарының бірі – «Ләңгі ойыны» арине балалар. Бұл ойыннын ойнау шарты ләңгіні аяқпен кім көп тебеді, сол женеді. 

І\/. Бекіту  инструктажы
    «Біз салауатты өмір салтын насихаттау мақсатында осындай шараны ұйымдастырдық. Барлығымыз білетін ләңгі денсаулыққа пайдалы ойын болып саналады. Әрі қазақтың ұлттық ойындары асық ату мен ләңгі тебуді жандандырғымыз келді. Мұндай ойындарға әртүрлі мектеп оқушылары қатысуы олардың арасында байланыс орнауына да ықпал ететінін анық.





























































